
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী






এমনি করে' কি মরণের পানে

 ছুটিয়া চলিতে আছে?”

দ্বার হ'তে দ্বারে ফিরিল শ্রীমতী

 লইয়া অর্ঘ্যথালি।

“হে পুরবাসিনী” সবে ডাকি কয়,—

“হয়েছে প্রভুর পূজার সময়”-

শুনি ঘরে ঘরে কেহ পায় ভয়

 কেহ দেয় তা'রে গালি।





দিবসের শেষ আলােক মিলাল

 নগর-সৌধপরে।

পথ জনহীন আঁধারে বিলীন,

কলকোলাহল হ'য়ে এল ক্ষীণ,

আরতিঘণ্টা ধ্বনিল প্রাচীন

 রাজ-দেবালয় ঘরে।

শারদ নিশির স্বচ্ছ তিমিরে

 জ্বলে অগণ্য তারা।

সিংহদুয়ারে বাজিল বিষাণ,

বন্দীরা ধরে সন্ধ্যার তান,

“মন্ত্রণসভা হ’ল সমাধান"

 দ্বারী ফুকারিয়া বলে।

		 এই পাতা শেষ সম্পাদিত হয়েছে ০৬:৩২টার সময়, ৪ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

